
Hanapin ang Inyong Lugar ng Botohan
Ang mga lugar ng botohan ay itinatatag ng mga opisyal sa mga halalan ng county. Kapag natanggap ninyo ang librito ng halimbawang 
balota ng inyong county sa koreo ilang mga linggo bago ang Araw ng Halalan, tingnan ang inyong lugar ng botohan sa panlikod na 
pabalat.

Kung lumipat kayo sa inyong bagong tirahan pagkaraan ng ika-20 ng Oktubre, 2014, maaari kayong bumoto sa inyong dating lugar ng 
botohan.

Maraming opisina sa mga halalan ng county na nag-aalay ng tulong sa paghahanap ng lugar ng botohan sa pamamagitan ng mga 
website o mga numero ng telepono. Para sa karagdagang impormasyon, bisitahin ang website ng Kalihim ng Estado sa 
www.sos.ca.gov/elections/find-polling-place.htm o tawagan ang walang-bayad na Nakahandang Linya ng Botante sa (800) 339-2957.

Sa Araw ng Halalan, ang mga botohan ay mananatiling bukas mula ika-7 ng umaga hanggang ika-8 ng gabi. Kung nakapila kayo sa 
inyong lugar ng botohan bago sumapit ang ika-8 ng gabi, makakaboto kayo.

Kung ang iyong pangalan ay wala sa listahan ng botante na nasa lugar ng botohan, kayo ay may karapatang botohan ang isang 
pansamantalang balota. Ang isang pansamantalang balota ay anyong isang regular na balota pero inilalagay sa isang espesyal na sobre. 
Ang inyong pansamantalang balota ay ibibilang pagkatapos makumpirma ng mga opisyal sa halalan na kayo ay nakarehistro para 
makaboto sa county na iyon at hindi pa kayo nakaboto sa halalang iyon.

Maaari kayong bumoto ng isang pansamantalang balota sa alinmang lugar ng botohan sa county kung saan nakarehistro kayo para 
bumoto.

Paano Bumoto
Kayo ay may dalawang mapipili kapag boboto. Maaari kayong bumoto nang personal sa isang lugar ng botohan sa inyong county o 
maaari kayong bumoto sa pamamagitan ng koreo. Hindi ninyo kailangang bumoto sa bawat labanan sa inyong balota. Ang inyong 
boto ay ibibilang para sa bawat labanan na bumoto kayo. Para sa karagdagang impormasyon tungkol sa inyong mga karapatan sa 
pagboto, tingnan ang pahina 79 ng patnubay na ito.

Pagboto sa Lugar ng Botohan sa Araw ng Halalan
Kapag dumating kayo sa lugar ng botohan, ang isang manggagawa sa botohan ay hihingi ng inyong pangalan at titingin sa opisyal na 
listahan ng mga nakarehistrong botante para sa lugar ng botohan na iyon. Pagkapirma ninyo sa tabi ng inyong pangalan sa listahan, ang 
manggagawa sa botohan ay magbibigay sa inyo ng isang papel na balota, walang-katulad na passcode, o kard ng memorya ng 
kompyuter, depende sa sistema ng pagboto na ginagamit ng inyong county. Pumunta sa isang pribadong kubol at simulan ang pagboto.

Ang mga manggagawa sa botohan ay naroon upang tulungan ang mga botante. Kung hindi kayo pamilyar sa pagmarka sa balota, 
humingi ng mga tagubilin sa isang manggagawa sa botohan. Kung nagkamali kayo sa pagmarka sa balota, itanong sa manggagawa sa 
botohan kung paano iwasto ang isang pagkakamali o humingi ng bagong balota at muling magsimula.

Ang pang-estado at pederal na mga batas ay nag-aatas na ang mga lugar ng botohan ay maging madaling mapupuntahan ng mga 
botanteng may kapansanan. Bawat taong nagtatrabaho sa isang lugar ng botohan ay sinanay sa mga batas sa mga halalan at sa mga 
karapatan ng mga botante, kabilang ang pangangailangan na gumawa ng makatwirang mga pagbabago ng mga patakaran at mga 
pamamaraan upang matiyak ang pantay na paggamit.

Pagboto sa Pamamagitan ng Koreo
Pagkatapos ninyong markahan ang inyong mga pinili sa inyong balota ng pagboto sa pamamagitan ng koreo, ipasok ito sa opisyal na 
sobre na ibinigay ng opisina sa mga halalan ng inyong county at sarhan ito. Pirmahan ang labas ng sobre kung saan itinagubilin. Upang 
matiyak na ito ay darating bago ang huling araw, ibalik ang balota:

•	 Sa pamamagitan ng koreo, sa kondisyon na ang inyong binotohang balota ay natanggap ng opisina sa mga halalan ng 
inyong county bago ang ika-8 ng gabi sa Araw ng Halalan. Dahil ang tatak-pangkoreo ay hindi isinasaalang-alang, 
ipakoreo ang inyong balota ilang mga araw bago sumapit ang Araw ng Halalan.

•	 Nang personal, sa opisina sa mga halalan ng inyong county o alinmang lugar ng botohan sa inyong county bago ang ika-8 
ng gabi sa Araw ng Halalan.

Kahit na natanggap ninyo ang inyong balota ng pagboto sa pamamagitan ng koreo, maaaring magbago ang inyong isip at bumoto sa 
inyong lugar ng botohan sa Araw ng Halalan. Dalhin ang inyong balota ng pagboto sa pamamagitan ng koreo sa lugar ng botohan at 
ibigay ito sa isang manggagawa sa botohan upang palitan ng balota ng pagboto sa lugar ng botohan. Kung hindi ninyo dala ang inyong 
balota ng pagboto sa pamamagitan ng koreo, pahihintulutan kayong bumoto sa pamamagitan ng isang pansamantalang balota.

Mga Batas sa Pagkakakilanlan ng Botante 	
Sa karamihan ng mga kaso, ang mga botante ng California ay hindi inaatasan na magpakita ng pagkakakilanlan 
bago sila bumoto. Kung kayo ay boboto sa unang pagkakataon pagkatapos magparehistro sa pamamagitan ng 
koreo at hindi nagbigay ng inyong numero ng pagkakakilanlan, numero ng lisensiya sa pagmamaneho sa 
California, o ang huling apat ng bilang ng inyong numero ng seguridad sosyal sa inyong aplikasyon para sa 
pagpaparehistro, maaaring hingin sa inyo na magpakita ng isang anyo ng pagkakakilanlan lugar ng halalan.
Ang mga sumusunod ay ilan sa mga tinatanggap mga uri ng pagkakakilanlan alinsunod sa pang-estado at pederal 
na mga batas. Para sa buong listahan, makipag-ugnayan sa opisina sa mga halalan ng inyong county o basahin 
ang "Mga Iniaatas na ID sa Lugar ng Botohan sa" sa www.sos.ca.gov/elections/hava.htm.

•	 Lisensiya sa pagmamaneho o inisyu-ng-estado na kard ng pagkakakilanlan
•	 Pasaporte
•	 Pagkakakilanlan ng empleyado
•	 Pagkakakilanlan ng militar
•	 Pagkakakilanlan ng estudyante

Espesyal na mga Pakikipag-ayos para sa mga Botante ng California na 
Militar at Nasa Ibang Bansa
Kung ikaw ay isang botanteng militar at nasa ibang bansa, magagawa mong ipadala sa pamamagitan ng fax o 
koreo ang iyong balota sa opisina sa mga halalan ng iyong county. Kung ipapadala mo sa pamamagitan ng fax 
ang iyong balota, dapat mo ring isama ang isang pinirmahang porma ng Panunumpa ng Botante na 
tumatalikdan sa iyong karapatan na botohan ang isang kompidensiyal na balota.
Paano mo man ibinalik ang iyong balota, ito ay dapat matanggap ng opisina sa mga halalan ng county bago 
magsara ang mga botohan sa ika-8 ng gabi (Pangkaraniwang Oras Pasipiko) sa Araw ng Halalan. Ang mga tatak-
pangkoreo ay hindi isinasaalang-alang.
Magagawa mong magparehistro para makaboto at kumpletuhin ang aplikasyon para sa isang espesyal na balota 
ng nagpapadala lamang sa www.fvap.gov.
Para sa karagdagang impormasyon tungkol sa pagpaparehistro para makaboto bilang isang botanteng militar at 
nasa ibang bansa, pumunta sa  www.sos.ca.gov/elections/elections_mov.htm.

Kumita ng Pera at Gumawa ng Pagkakaiba  . . .     
Maglingkod bilang Manggagawa sa Botohan sa Araw ng Halalan
Bilang karagdagan sa pagkakaroon ng tuwirang karanasan sa mga kasangkapan ng ating demokrasya at 
pagtulong na ipagsanggalang ang mga balota hanggang ang mga ito ay maihatid sa mga opisyal sa mga halalan, 
ang mga manggagawa sa botohan ay maaaring kumita ng pera para sa kanilang mahalagang serbisyo.
Makipag-ugnayan sa opisina sa mga halalan ng inyong county (tingnan ang pahina 78 nitong patnubay ng 
botante o pumunta sa www.sos.ca.gov/elections/elections_d.htm) o tumawag sa (800) 339-2957 para sa 
karagdagang impormasyon tungkol sa pagiging isang manggagawa sa botohan.

Madaling-Masasangguning 
Patnubay

Suplementong Patnubay na 
Impormasyon para sa Botante
Ang huling-araw upang gawing 
kuwalipikado ang mga panukala sa balota 
para sa halalang ito ay ika-26 ng Hunyo, 
2014. Ang batas ng estado ay nag-aatas na 
itong patnubay sa botante ay ilimbag sa 
Agosto 2014. Ang Lehislatura at ang 
Gobernador ay nagdagdag ng isang 
panukala sa balota ng Nobyembre. Ang 
Kalihim ng Estado ay maghahanda at 
magpapakoreo sa inyo ng isang 
Suplementong Patnubay na Impormasyon 
para sa Botante. Ang Kalihim ng Estado ay 
maglalagay din ng isinapanahong 
impormasyon sa www.voterguide.sos.ca.gov.

Bisitahin ang Website ng Kalihim 
ng Estado upang:
•	 Magsaliksik sa mga kontribusyon sa 

kampanya at paglolobi
http://cal-access.sos.ca.gov

•	 Tingnan itong patnubay para sa botante 
sa ibang mga wika
www.voterguide.sos.ca.gov

•	 Hanapin ang inyong lugar ng botohan 
sa Araw ng Halalan
www.sos.ca.gov/elections/ 
find-polling-place.htm

•	 Kumuha ng impormasyon tungkol sa 
balota ng pagboto sa pamamagitan ng 
koreo
www.sos.ca.gov/elections/elections_m.htm

•	 Magbasa ng nakakatulong na 
impormasyon para sa mga botanteng 
boboto sa unang pagkakataon
www.sos.ca.gov/elections/new-voter

•	 Panoorin ang nasa kasalukuyang oras na 
mga resulta ng halalan pagkatapos 
magsara ang mga botohan sa Araw ng 
Halalan
http://vote.sos.ca.gov

Noong ika-11 ng Agosto, 2014, ang Proposisyon 49 
ay tinanggal sa balota sa utos ng Korte Suprema ng 

California.

Mga Halalan sa California
Ang batas ng California ay nag-aatas na ang lahat ng kandidato para sa isang iminumungkahi-ng-botante na 
katungkulan ay ilista sa iisang balota. Ang mga iminumungkahi-ng-botante na katungkulan ay mga 
pambatasang katungkulan ng estado, mga katungkulang pangkongreso ng U.S., at mga katungkulan ayon sa 
saligang-batas ng estado.
Sa pareho ng bukas na primarya at pangkalahatang halalan, makakaboto kayo para sa sinumang kandidato 
anuman ang kinakatigang partido na ipinabatid ninyo sa inyong porma ng pagpaparehistro ng botante. Sa 
primaryang halalan, ang dalawang kandidatong nakatanggap ng pinakamaraming boto—anuman ang 
kinakatigang partido—ay susulong sa pangkalahatang halalan anuman ang mga kabuuan ng boto. Kung ang 
kandidato ay nakatanggap ng mayoriya ng boto (50 porsiyento + 1), ang isang pangkalahatang halalan ay dapat 
pa ring ganapin. Kahit na may dalawa lamang kandidato para sa isang katungkulan sa bukas na primarya, ang 
isang pangkalahatang halalan ay iniaatas pa rin.
Ang bukas na sistema ng primarya ng California ay hindi umaaplay sa mga kandidatong kumakandidato para 
Presidente ng U.S., sa komite sentral ng county, o mga lokal na opisina.
Ang batas ng California ay nag-aatas na ang mga sumusunod na impormasyon ay ilimbag sa patnubay na ito.

Mga Iminumungkahi-ng-Botante na Katungkulan
Ang mga partidong pampulitika ay hindi karapat-dapat na pormal na magmungkahi ng mga kandidato para sa 
mga iminumungkahi-ng-botante na katungkulan sa primaryang halalan. Ang isang kandidatong iminungkahi 
para sa isang iminumungkahi-ng-botante na katungkulan sa primaryang halalan ay ang iminungkahi ng mga tao 
at hindi ang opisyal na iminungkahi ng alinmang partido sa pangkalahatang halalan. Ang isang kandidato para 
sa pagmungkahi sa isang iminumungkahi-ng-botante na katungkulan ay dapat maghayag ng kanyang 
kinakatigang partido, o kawalan ng kinakatigang partido, sa balota, pero ang pagtatalaga ng kinakatigang partido 
ay pinipili ng kandidato lamang at ipinakikita para sa impormasyon ng mga botante lamang. Ito ay hindi 
nangangahulugan na ang kandidato ay iminungkahi o inendorso ng itinalagang partido, o may pagkakaugnay sa 
pagitan ng partido at kandidato, at walang kandidatong iminungkahi ng mga botante na dapat ituring na opisyal 
na iminungkahing kandidato ng alinmang partidong pampulitika. Sa librito ng halimbawang balota ng county, 
ang mga partido ay maaaring maglista ng mga kandidato para sa mga iminumungkahi-ng-botante na 
katungkulan na tumanggap ng opisyal na pagrekomenda ng partido.
Sinumang botante ay maaaring bumoto para sa sinumang kandidato para sa isang iminumungkahi-ng-botante 
na katungkulan, kung sila ay nakakatugon sa ibang mga kuwalipikasyon na iniaatas upang makaboto para sa 
katungkulang iyon. Ang dalawang nakakuha ng pinakaraming boto sa primaryang halalan ay susulong sa 
pangkalahatang halalan para sa iminumungkahi-ng-botante na katungkulan kahit na ang parehong kandidato ay 
tumukoy ng pagtatalaga sa iisang kinakatigang partido. Walang partido na karapat-dapat magsulong ng isang 
kandidato na may itinalagang kinakatigang partido sa pangkalahatang halalan, maliban kung ang kandidato ay 
isa sa dalawang pinakamarami ang mga nakuhang boto sa primaryang halalan.

Mga Di-partidistang Katungkulan
Ang mga partidong pampulitika ay hindi karapat-dapat na magmungkahi ng mga kandidato para sa mga 
di-partidistang katungkulan sa primaryang halalan, at ang isang kandidato sa primaryang halalan ay hindi ang 
opisyal na iminungkahi ng alinmang partido para sa partikular na katungkulan sa pangkalahatang halalan. Ang 
isang kandidato para sa pagmungkahi sa isang di-partidistang katungkulan ay hindi maaaring magtalaga ng 
kanyang kinakatigang partido, o kawalan ng kinakatigang partido, sa balota. Ang dalawang 
nakakuha ng pinakamaraming boto sa primaryang halalan ay susulong sa pangkalahatang halalan para sa 
di-partidistang katungkulan.

Mga Pahayag ng Pambatasan at Pangkongresong Kandidato
Itong patnubay ng botante ay may kasamang impormasyon tungkol sa mga pambuong-estadong 
panukala sa balota at mga kandidato ng estado. Bawat miyembro ng Senado ng Estado, Asembleya, at 
Kapulungan ng mga Kinatawan ng U.S. ay naglilingkod/kumakatawan sa mga botante sa isa o ilang 
mga county lamang, kaya ang mga pahayag ng kandidato para sa mga katungkulang iyo ay maaaring 
makuha sa inyong librito ng halimbawang balota ng county.
Para sa panghuling sertipikadong listahan ng mga kandidato, na dapat matanggap pagkaraang ilathala 
ang patnubay na ito, pumunta sa www.sos.ca.gov/elections/elections_cand.htm.

Mga Nangungunang Nagkontribusyon sa mga Pambuong-estadong 
Kandidato at mga Panukala sa Balota
Kapag ang isang komite ay sumusuporta o sumasalungat sa isang panukala sa balota o kandidato at 
nakalikom ng hindi kukulangin sa $1 milyon, dapat iulat ng komite ang nangungunang 10 
nagkontribusyon dito sa Komisyon sa mga Wastong Patakarang Pampulitika ng California (FPPC). 
Dapat isapanahon ng komite ang listahan ng nangungunang 10 kapag may anumang pagbabago. Ang 
mga listahang ito ay makukuha sa website ng FPPC sa www.fppc.ca.gov/top10Nov2014 o  
www.fppc.ca.gov/candidateNov2014.

Pagpaparehistro ng Botante
Kayo ay responsable sa pagsasapanahon ng inyong pagpaparehistro ng botante kung papalitan ninyo 
ang inyong pangalan, papalitan ang inyong direksiyon ng tirahan, papalitan ang inyong direksiyong 
pangkoreo, o gustong magpalit o pumili ng partidong pampulitika.
Ang pagpaparehistro para makaboto ay mas madali ngayon sa pamamagitan ng online na porma sa 
RegisterToVote.ca.gov. Ang mga porma ng pagpaparehistro ay makukuha rin sa karamihan ng mga 
tanggapan ng koreo, mga aklatan, mga opisina ng pamahalaan ng lunsod at county, at sa opisina ng 
Kalihim ng Estado ng California.

Para sa mga Botanteng May Kapansanan
Ang Kalihim ng Estado ng California ay lumilikha ng mga bersiyong audio at nasa malalaking letra ng 
patnubay ng botante na ito upang matiyak na ang mga botante na bulag o may kapansanan sa paningin 
ay makakakuha ng mga impormasyon sa pambuong-estadong balota. Upang umorder ng anumang 
bersiyon nitong patnubay ng botante nang walang gastos, tawagan ang walang-bayad na Nakahandang 
Linya ng Kalihim ng Estado para sa Botante sa (800) 339-2957 o bisitahin ang www.sos.ca.gov. Ang 
isang maaaring i-download na bersiyong audio MP3 ay nasa www.voterguide.sos.ca.gov/en/audio.

Mga Opisina sa mga Halalan ng County

County ng Alameda
(510) 272-6933 or (510) 272-6973
www.acgov.org/rov

County ng Alpine
(530) 694-2281
www.alpinecountyca.gov

County ng Amador
(209) 223-6465
www.amadorgov.org

County ng Butte
(530) 538-7761 o 
(800) 894-7761 (County ng Butte lamang)
http://buttevotes.net

County ng Calaveras
(209) 754-6376
www.elections.calaverasgov.us

County ng Colusa
(530) 458-0500 o (877) 458-0501
www.countyofcolusa.org/elections

County ng Contra Costa
(925) 335-7800 o (925) 335-7874
www.cocovote.us

County ng Del Norte
(707) 464-7216
www.co.del-norte.ca.us

County ng El Dorado
(530) 621-7480 o (800) 730-4322
www.edcgov.us/elections

County ng Fresno
(559) 600-VOTE (8683)
www.co.fresno.ca.us/elections

County ng Glenn
(530) 934-6414
www.countyofglenn.net/govt/departments/elections

County ng Humboldt
(707) 445-7481
www.co.humboldt.ca.us/election

County ng Imperial
(760) 482-4226 o (760) 482-4285
www.co.imperial.ca.us/elections

County ng Inyo
(760) 878-0224 o (760) 878-0410
www.inyocounty.us/Recorder/Clerk-Recorder.html

County ng Kern
(661) 868-3590
www.co.kern.ca.us/elections

County ng Kings
(559) 852-4401
www.countyofkings.com

County ng Lake
(707) 263-2372
www.co.lake.ca.us/Government/Directory/Rov.htm

County ng Lassen
(530) 251-8217 o (530) 251-8352
www.lassencounty.org

County ng Los Angeles
(800) 815-2666
www.lavote.net

County ng Madera
(559) 675-7720 o (800) 435-0509
www.madera-county.com
County ng Marin
(415) 473-6456
www.marinvotes.org
County ng Mariposa
(209) 966-2007
www.mariposacounty.org
County ng Mendocino
(707) 234-6819
www.co.mendocino.ca.us/acr
County ng Merced
(209) 385-7541 o (800) 561-0619
www.mercedelections.org
County ng Modoc
(530) 233-6205
www.co.modoc.ca.us
County ng Mono
(760) 932-5537 o (760) 932-5534
www.monocounty.ca.gov
County ng Monterey
(831) 796-1499 o (866) 887-9274
www.montereycountyelections.us
County ng Napa
(707) 253-4321 o (707) 253-4374
www.countyofnapa.org
County ng Nevada
(530) 265-1298
www.mynevadacounty.com/nc/elections
County ng Orange
(714) 567-7600
www.ocvote.com
County ng Placer
(530) 886-5650 o (800) 824-8683
www.placerelections.com
County ng Plumas
(530) 283-6256
www.countyofplumas.com
County ng Riverside
(951) 486-7200
www.voteinfo.net
County ng Sacramento
(916) 875-6451
www.elections.saccounty.net
County ng San Benito
(831) 636-4016 o (877) 777-4017
www.sbcvote.us
County ng San Bernardino
(909) 387-8300
www.sbcountyelections.com
County ng San Diego
(858) 565-5800 o (800) 696-0136
www.sdvote.com
County ng San Francisco
(415) 554-4375
www.sfelections.org
County ng San Joaquin
(209) 468-2885
www.sjcrov.org

County ng San Luis Obispo
(805) 781-5228 o (805) 781-5080
www.slovote.com

County ng San Mateo
(650) 312-5222
www.shapethefuture.org

County ng Santa Barbara
(800) SBC-VOTE o (805) 568-2200
www.sbcvote.com

County ng Santa Clara
(408) 299-VOTE (8683)
www.sccvote.org

County ng Santa Cruz
(831) 454-2060 o (866) 282-5900
www.votescount.com

County ng Shasta
(530) 225-5730
www.elections.co.shasta.ca.us

County ng Sierra
(530) 289-3295
www.sierracounty.ca.gov

County ng Siskiyou
(530) 842-8084 o  
(888) 854-2000 EXT. 8084
www.sisqvotes.org

County ng Solano
(707) 784-6675
www.solanocounty.com/elections

County ng Sonoma
(707) 565-6800 o (800) 750-VOTE (8683)
vote.sonoma-county.org

County ng Stanislaus
(209) 525-5200
www.stanvote.com

County ng Sutter
(530) 822-7122
www.suttercounty.org/elections

County ng Tehama
(530) 527-8190 o (530) 527-0454
www.co.tehama.ca.us

County ng Trinity
(530) 623-1220
www.trinitycounty.org

County ng Tulare
(559) 624-7300 o (559) 624-7302
www.tularecounty.ca.gov/registrarofvoters

County ng Tuolumne
(209) 533-5570
www.tuolumnecounty.ca.gov

County ng Ventura
(805) 654-2664
venturavote.org

County ng Yolo
(530) 666-8133 o (800) 649-9943
www.yoloelections.org

County ng Yuba
(530) 749-7855
www.yubaelections.org

